
Pedro Alliana Paraguay tir
asütsü tenangzükba agiogo

Petrol nung ethanol tali meyoktepba
ajanga gari raksatsür: Rahul Gandhi

Dimapur, November 7, 2026
(TYO): Bharatiya Janata Party
(BJP) Nagaland-i
Chümoukedima, Niuland aser
Dimapur District unit tem den
yaritepa 'Loktantra Bachao,
Bheed Tantra Hatao' (Save
Democracy, Remove Mob Rule)
Campaign 2026 kübok sentong
ka ayonga agiogo.

Iba Intellectual Meet ya BJP
Dimapur District Office nung agi
aser opposition-i electoral rolls
indang Special Intensive Revision
(SIR) atema nübortem anisatsüsa
osangtem prokshiba anema
ayonga agi.

Iba Eminent Citizens'
Dialogue agiba sülen India
President dangi memorandum ka
züluogo. Iba memorandum nung
opposition-i SIR indang osang tai
prokshiba aser Election
Commission of India pusema
nungitba indang shia lir.

Iba sentong nung National Vice
President, BJYM Arvind Damani-
i Guest Speaker ama aden.

Special Intensive Revision
(SIR) ya BJP-i masü saka
independent constitutional
authority- Election Commission
of India ajanga inyaker. Iba
maparen ya lateta aliba inyakyim
ama inyaker aser November 25
tashi inyaktsü ta Damani-i ashi.

India nung voters crore 13
agienogo ta ashishitep ken o
atema pai ashiba agi "iba ya draft
stage nung jangjashitsü atema
electoral entries lir. Item voters
nung Tasür, teti atema talidak
melenshir, SIR nung madener
mesüra mebushitetertem aser
duplicate entries dena lir."

"SIR nung verification atema
jatetbaji electoral roll nungi
tenüng agienba masü" ta Damani-
isa ashi.

"Linük nung voters crore 2.8

shi ka asüba, crore 6.3 tashi teti
atema talidak belenba, crore 3
tashi absent/untraceable aser
crore 1 jungnüa duplicate entries
ama züluokba jangjaogo. India
nung kümshia nisung crore 1 shi
asür aser tatemsaba SIR ji 2002-
04 nung inyak, anungji electoral
records nung temelenshi alitsüsa"
ta paisa metetdaktsü.

Electoral rolls shitak ayutsü
atema SIR ya nüngdaker. Iba nung
ozüng alema arurtem aser ozüng
den meputepi tenüng züluoka aliba
jangjatsüba dena lir saka chichiba
India senso shia tenüng züluoktsü
ta Damani-isa ashi.

Political party kari SIR
exercise anema noktaker aser
ashishiteper aser iba ya parnok
ajangzüktsü atema inyakba dang
lir. System kecha tabensa masü
aser maneni tajungba akümtsü
meranger. Ano, revised Form 6
ya voter registration tezübaba
akümtsü atema lir, aser iba ya
talisa voter tasen aser lanurtem
asoshi lir ta Damani-isa jangjatsü.

Chief Election Commissioner
mapa nungi anentsütsü akhangba
atema paisa ashiba agi Election
Commission ya 'independent
constitutional institution' ka lir
aser political meinprong kecha
melii ketdangsüa aotsüla.

Damani-isa shisashirtem aser
sensotem dang kuli tejangjatem
asadangtsü, osang tai dak
mamangtsü aser democratic
institutions dak temulung alemtsü
ayongzük.

Iba sentong nung mendenji
Dimapur District President V.
Shekishe Achumi liasü, Dimapur
District Secretary Ms. Pelesinou-
i temoatsü meshia sarasadem
aser Dimapur District Secretary
Ankit Jain-i anküp tepela o jembi
ta Media Cell, BJP Nagaland
sangdong nung metetdaktsü.

BJP Nagaland-i Intellectual Meet ayonga agi
Dimapur, November 7, 2026
(TYO): Nagaland nung Special
Intensive Revision (SIR) agia
arudang draft electoral roll nung
mezüngokba voters 1,57,752
nem final list nung adentsü atema
maongka ka agütsüogo.

SIR meinyakdang Nagaland
nung voters ajak agi 13,57,208
liasü saka September 20, 2026
nü draft electoral roll sayaba nung
voters 12,06,457 dang lir.

Draft electoral roll nung
madenba voters 1,57,752
rongnung absent, permanently
shifted mesüra other 1,23,749;
tasür 28,944 aser duplicate
mesüra multiple enrolments
5,059 lir.

ECI-i Nagaland aser tanga
state trok nung election
ketdangpurtem dang
newspapers, social media,
official websites aser public
announcements ajanga maongka
tasen ka agütsüba sangdongtsü
tetuyuba agütsüogo.

ECI-isa chichiba voter shinga
mezüngdoktsü aser kasa
mapang duplicate enrolments
noktangtsü tetuyuba agütsüogo.

ECI-isa state balala nung
Chief Electoral officers dang
voter temi Absent, Shifted, Dead
or Duplicate (ASDD) ta züluba
fresh enumeration forms
agütsüba nung yariteptsü
metetdaktsüogo.

Polling station notice boards,
panchayat bhawans aser urban
local body offices nung item
voters indang booth-wise lists
sayutsü ECI-isa tetuyuba
agütsüogo.

Nagaland sasep nung pei
talidak melenshirtemi Form 8
agütsütsü nüngdak madoker
saka enumeration form den
parnok address aser Assembly
constituency tasen (proof of
residence dena) kuli agütsütsüla
ta ECI-isa metetdaktsüogo.

Voter temisa parnok talidak
tasen nung aliba polling station
nung Booth Level Officer (BLO)
dangi oa kulitem agütsütsü akok
ta ECI-isa ashi.

Nagaland E-roll nungi züngdokertem nem maongka agütsür

Imphal, November 7, 2026
(Agencies): Manipur sorkari
district-level security sendentem
atema Standard Operating
Procedure (SOP) ka  latetogo
aser iba ya inter-agency
coordination, intelligence sharing
aser public safety atema lir.

Chief Secretary Rajeev Singh
Thakur-i sign süa aliba Governor
ajanga tetuyuba nung district shia
nung hopta ana nung khenbosa
conduct high-level security
review senden amentsü shia lir.
Tensa dak apet senden talila
ayonga amentsü akok ta shidi
nungsa metetdaktsüogo.

Item senden nung mendenji
District Magistrates (DMs)
asütsü aser Superintendents of
Police (SPs)-i security o
intelligence agencies nungi
osangtem metetpelatsü.

District ajak nung security

forces tekolaktem item senden
nung adentsü. Iba nung Civil
Police, Armed Police, Central
Armed Police Forces (CAPFs),
Indian Army, Assam Rifles aser
intelligence units dena lir ta SOP
nungsa metetdaktsüogo.

Ketdangsür kar mepaitoktetba
khuret kar ajanga senden nung
medentettsüsa kümra pa melena
ketdangsür ka yoktsüla ta SOP
nungsa shia lir.

Maneni, essential services,
transport, communications aser
relief operations atema inyakba
Executive Magistrates aser
district-level ketdangsürtem iba
senden nung adentsüla. Item
senden nung law-and-order tensa
meyipa reprangtsü, security
agencies renema aliba
asadangtsü, intelligence jelia
lemsateptsü aser district tem
tsüngda amalitep akangshitsü.

Manipur nung SOP tasen latetogo

Dimapur nung Tokhu Emong kanga longsoa mungogo
Dimapur, November 7, 2026
(TYO): Dimapur aser temeket
nung aliba Lotha nungeri
Honibarnü State stadium
Dimapur nung Tokhu Emong
kanga longsoa mungogo.

Iba sentong nung Deputy
Chief Minister Y. Patton-i Tokhu
salem lemsatep aser nübortem
dang iba benjung ya
chiyungtepba aser pelatepba
dang masü saka Tsüngrem dang
anema ayutsüba, kümzükba aser
küm tasen ka ngudaktsüba
atema pelaba mapang ka lir ta
nenshia ashi.

Tokhu ya putepshiba aser
meyipa reprangshiba mapang ka
lir. Iba benjung ajanga kati ka
tatok agütsüteptsü, ken o
angatetteptsü aser külemi tarutsü
tajung atema shisateptsü
maongka agütsür aser kasa
mapang Tsüngrem dang nungi
temoatsü meshir ta Patton-i ashi.

"Lotha oshi aser sobaliba
maitsü wazüka ayutsüla.
Dimapur nung talisa lanuputui
pei tetsü oshi mejembiteter.
Anungji taintemi kidang pei
chirnurtem dang pei tetsü oshi
sayutsüla aser lanurtemia
sobaliba subotsü, inyaksangshi
aser maparen angazüktsüla" ta
pai ayongzük.

Nagaland Chief Minister-i
asen lisopur sobaliba wazüka
ayutsü aser ajungkettsü atema
süoki ia bilemer. Sobaliba wazüka
ayutsüba ya Hornbill Festival
nung dang masü saka ibala Mini
Hornbill Festival maparen ajanga
ajungmesotsüla ta Patton-i ashi.

India sorkari telok 36 mesüra
37 shia den lemtet balala magitsü
anungji Naga yimtenren
teloktem longjemtsüla. Telok
ajak longjemtsüla aser kati ka
den amalitepa yariteptsüla,
kechiyong yimten latettsü atema
külemi inyaka aotsü nüngdaker

ta paisa metetdaktsü.
Dimapur, Niuland aser

Chümoukedima nung tenla
saruba aser tashiyim agi sen
meshiba khuret tuluba akümer.
Sen teimtiba meshibaji tenla dak
sendaka lir, public-isa telok ajak
dang külemi longjemtsü atema
ola adoka arur ta Patton-i ashi.

Kaketshirtemia qualifications
angutsü atema dang
mazüngtsüla saka nükjidong tulu
ayutsüla aser ibaji atongtsü atema
merangtsüla. Kaketshirtemi
mobile phones aser technology
timi amshitsüla ta paisa
tekümdangtsü olen ka ashi.

"Benjung ya tenüngsang
agütsüba, medemer
akangshitepba, tepela lemsatepba
aser mokokmeintem yutsüba
mapang ka lir. Taküm nung
mangatettep aser meputepji
shilem ka lir saka konang aser
temulung koremba ajanga asenok
tsüngda telemsa
madokdaktsütsüla" ta MLA &
Advisor, Tribal Affairs &
Election, Nagaland H Tovihoto
Ayemi-i ashi.

"Asen lisopur senmang,
oshioben balaka aser tetsü-tebou
mapang nungi inyaksangshia
arubatem ya kanga tongtipang lir.
Ajisüaka, asenoki kidang aser kin
maitsü atema inyakdang
mekümdangra telemsa adoktsü
lendong tulu lir aser ibaji ajanga
asenok Naga nunger ta asüba
külem maitsü samatsütsü.
Asenoki asen kin senmang nung
ammettsüla saka kasa mapang
külem Naga maitsü kübok külemi
noktaktsüla" ta pai ashi.

"Asenoki education,
urbanization, technology aser
global standards nung ammeter
aser alima melenshiba sülen
anidakbaji tim saka kasa mapang
asenoki asen sobaliba aser maitsü
senzüka mayutsüla. Asenoki

western style agizüka amshitsü
aritepdang, alima oshitem
jembidang aser alima jabujari
sülen anidakdang asen sobaliba
inyakyim tajungtem tesülen
yutsür" ta Tovihoto-isa ashi.

Asenoki asen inter-tribal
platforms akangshitsüla aser ibaji
kin madak social, cultural aser
political spaces adokba ajanga
asütsü. Lennirtemi amalitep
alitsü ajungkettsüla aser Naga
kin ka takokji Naga nunger ajak
takok ama benjungtsüla ta paisa
ayongzük.

"Tanü alu arohba atema
benjungba ya ali nungi adokba
atema dang masü saka loktii küm
aika kanga meranga inyakba,
bendanga agütsüba aser
temulungtetba tulu aliba atema lir"
ta MLA & Advisor, Labour &
Employment, Skill Development
& Entrepreneurship, Excise,
Nagaland Moatoshi Longkumer-
ia ashi.

"Tanü nenoki azükaru bentsür
aruba atema benjungba ya
sempet ka dang masü saka
nenoki meranga inyakba,
bendanga agütsüba aser
temulungtetba tulu ayuba ajanga
lir. Iba azükaru ya nenok meyong
aser nenoki nüma tamang
benjungtsüla" ta Moatoshi-isa
metetdaktsü.

"Dimapur renloka aruba
nung Lotha nungeri shilem tulu
agiogo aser asen Naga loktiliba
tashitaitba kümdaktsüogo. Asen
kin balala  putiotsü aser
inyaksangshi balala lir saka asen
tarutsübo sendaktepa lir" ta
paisa ashi.

Iba benjung ajanga asenok
longjemba akangshi tsü,
temulungtetba tasen kümshitsü
aser taruba putu ajungmesotsü
atema tangatetba tajung
tejakleni bener aotsü amanger
ta paisa ashi.

Dimapur, Yimpoksüi/
November 7 (TYO): Wokha
Public Ground nung November
7 nü Tokhü Emong benjung
kanga meraketa mungogo. Iba
benjung ya Lotha nunger
benjung ka lir, koba alu rozükba
sülen amunger. Benjung
sentong nung MLA, Y.
Mhonbemo Humtsoe alakteta
jaoker liasü.

Sentong nung o jembiba
mapang Humtsoe-i, ken o tem
ya lenla balala nungi asadanger
telemtetba agitsü koda
tongtibang iba indang lemsatep.
Pai, nüburtem dang telemtetba
ka magi tsüngda ochiba
angatettsü atema ajaklen nungi
asadangtsü ajungshia liasü.

Lotha oshi wazüka ayutsü
koda tongtibang iba indang
jembiba mapang pai, Lotha

nunger salem lemsatepba yimya
samayonga aoba indang jembia
liasü. Pai lanurtem dang
sobaliba oshi ya angazüka
jembitsü ajungshiba den tetsü
oshi sama yokra sobaliba,
senmang aser libaliro ajak
samayonga aotsü ta ashi. Pai
lokti dang anogoshia inyakyim
nung oshi amshitsü atema
yimyasübatsü mepeshi.

Tokhü Emong benjung
indang jembiba mapang
Humtsoe-i, nüburtem dang
benjung nung dang shilem
agitsü masü saka pei taküm aser
lokti nung temelenshi tajung
bener arutsü tejangraba aliba
mali aji asadangtsü ayongzük.
Benjung temulung koba
taitoktepba aser
akangjungshitepba lir iba indang
lepshia jembia pai ajak dang

taküm aliba mapang kati ka dang
tai tokteptsü aser nüngdakba
mapang ajak nung tesendaktep
yanglushitsü ajungshia liasü.

Wokha ya wadang aika nung
mezüngpur lir ta shia MLA yagi,
loktiliba aser yimden yimsüsüba
terenlok nung Lotha nungertemi
teyari agütsüba indang
bilemtetshia jembi.

Sentong nung ar atsütepba
tetoktepba liasü, koba Midland
Colony-i akok. Maneni Wokha
Town Phiro Cultural Troupe-i
sobaliba ken aser tsüngsangtem
sayua liasü.

Sentong nung Additional
Judge of the Gauhati High
Court, Justice Nchumbemo
Mozhui-a densema liasü.
Benjung ya lokti agi benjung
chiyong chiyonger tembanga
liasü.

Wokha nung Tokhü Emong benjung mungogo
Dimapur, Yimpoksüi/
November 7 (TYO):
Department of Art and Culture-
i Hornbill benjung mapang Art
Exhibition-cum-Fair ayongzüka
agitsü.

Sentong nung shilem agitsü
jangraba Artists tem dang
parnok indang original artworks
anana benoktsü
metetdaktsüogo. Art benokba

mapang certificate of
authenticity, tag mesüra label ka
aser bio-data tatsüka
agütsütsüla.

Artists temi parnok indang
art ya November 20 nungi 28
tashi nung Exhibition Hall,
Lower Floor (2nd World War
Museum Complex), Kisama
nung office mapang
agütsütettsü.

Hornbill benjung mapang Art Exhibition-cum-Fair agitsü

Dimapur, Yimpoksüi/No-
vember 7 (TYO): Livingstone
Foundation International,
Livingstone Foundation College,
aser Livingstone Foundation
College of Nursing densema
Livingstone Foundation Group
of Institutions (LFGI)-i mapang
ka nung dang Nagaland nung
tenem talangtiba troki tuogo.

LFGI mendenuba Dr. An-
drew Ahoto Sema aser Direc-
tor Ani Yepthomi nati apiteta
'Beyond the Peak - Discover-
ing Strength Within' omen nung
ajemdaker iba sentong ya
benoka inyakogo. Nagaland
aser North East ajunga nung
yimjung, telongjem aser takok
osang prokshitsü nükjidong nung
iba sentong ayongzüka agi.

Iba sentong nung LFGI
kaketshirtem aser staff tem den
mendenbuba aser Director natia
shilem agia liasü. Parnok ya
telok trok küma lemsar Mt.
Saramati (Kiphire District), Mt.
Khelia King (Noklak District),
Mt. Mol Len (Meluri District),
Mt. Japfü (Kohima District),

Mt. Pauna (Peren District) aser
Mt. Kapamoudzü (Phek Dis-
trict) nungi tua liasü.

Arem min, lenmang temesü
aser longrenlongpang nung
sozüa tenemi atuba ajanga
parnoki aremzüka inyakba aser
temulungtetba tulu aliba
sayuogo. Tenemi atuba mapang
Noklak District kübok Mt.
Khelia King-i nung Dr. Andrew
Ahoto Sema-i rhododendron
süngtong aika adoka aliba
ngutetba indang lemsatep, aser
ashiba agi, Nagaland nung iba
tenem nung rhododendron
timtiba aser tulutiba adoker
asütsü.

Shisaluyim nung alizüng
tasen tongtettsü atema
nükjidong ayuba dak alaka iba
sentong ajanga Nagaland nung
eco-tourism atema lenmang
sadema lapoker aliba sayutsü
meranger. Tenemtem tebor
ajung sayua LFGI nükjidongji,
domestic aser international
alima penzürtem nem Nagaland
semdangdaktsütsü atema
ajungmesotsü asoshi lir.

LFGI-i Nagaland nung tenem talangtiba troki tuogo

Dimapur, Yimpoksüi/
November 7 (TYO): Nagaland
Health Protection Society
(NHPS)-i, Chief Minister Health
Insurance Scheme (Employees
& Pensioners) [CMHIS (EP)]
beneficiary ajak dang iba schem
kübok de-empanelled mozükitem
indang metetdaktsüogo.

Mozkitemji yamai alitsü:
1. Fortis Hospital Limited,

Faridabad, Haryana
2. Fortis Hospital,

Bannerghatta Road,
Bengaluru, Karnataka

3. Fortis Hospital Limited,
Bengaluru, Karnataka

4. SL Raheja Hospital - A Fortis

Associate, Mumbai,
Maharashtra

5. Fortis Hospital, Mulund,
Maharashtra

6. Fortis Hospital, Shalimar
Bagh, New Delhi

7. Fortis Hospital, Punjab
8. Fortis Hospital Limited,

Jaipur, Rajasthan
9. Fortis Hospital Limited,

Kolkata, West Bengal
10. Dispur Hospital,

Assam
Beneficiary tem dang

scheme tajangzük agitsü atema
CMHIS (EP) kübok
züngoksema aliba mozükitem
nung dang temang anepalutsü

metetdaktsüogo.
Empanelled mozükitem

jangjatsü atema beneficiary
temi official CMHIS website:
c m h i s . n a g a l a n d . g o v. i n
semdanga "Hospital" menu nung
nemer empanelled mozükitem
jangjatettsü.

Ano beneficiary temi teyari
agitsü aser ken o jangjashitsü
atema NHPS Toll-Free
Helpline; 1800-202-3380 den
tongteprateptettsü.

NHPS-i, beneficiary ajak
dang temang anepalutsü atema
mao tsüngda mozükitem
züngoksema ali mali aji
jangjashitsü metetdaktsüogo.

Dimapur, Yimpoksüi/
November 7 (TYO): Itashia
amenba Tuensang District
Planning & Development Board
senden November 7 nü DC
Conference Hall, Tuensang
nung menogo. Iba senden ya
ADC Tuensang H. Berimong
lenisüba nung mena liasü.

Taoba senden minutes lepa
reprangshiba sülen board-i,
DPRO Tuensang Gaizam
Moses-i DPRO Office
tasenbuba nung retaining wall
aser ali atsünga aoba nungi
jenboa alitsü atema DPRO
Quarter nung atsü atsütsü
benokba onük sensaksema liasü.

Tuensang DPDB senden menogo

Nagaland Health Protection Society (NHPS)-i metetdaktsür

 Lotha Ekhung Lower Agri colony celebrated Tokhu Emong
on 7th November with elders, children and in-laws at Lower
Agri Kohima. Celebrating the love and beauty of culture with
close and dear ones.

Onük dak ajemdaker
sensaksem akaba sülen board-i
ken o dak sendaka aliba
department dangi iba onük ya
abentsü telemtetba agi.

Senden nungsa District
Transport Officer Tuensang,
Purnusang Longkumer aser
DPRO Tuensang, Gaizam
Moses nati pei department
inyakyim indang PowerPoint
Presentation agüja liasü.

Senden nung mendenbubai
District Education Office
Tuensang dang taruba DPDB
senden nung Department
inyakyim indang metetdaktsütsü
mepeshia liasü.

New Delhi, November 07
(Agencies): Honibarnü Lok
Sabha nung Opposition lenir
Rahul Gandhi-i, Ato kilonser
Narendra Modi-i aniba sorkari
petrol nung ethanol tali
meyoktepba ajanga nüburtem
gari raksatsür, ta metetdaktsü.

Rahul Gandhi-i Hindi oshi agi
X ajanga, "E20 agi 420 kümogo-
public garitem nungi totzü
auyar!" ta metetdaktsü.

"Modi sorkari petrol nung
ethanol shilem 20 lir ta ashir.
Karnataka sorkari district 7
nungi petrol samples bendena
accredited lab ka nung
tendangogo," ta metetdaktsü.

"Results ji reprangdangang:
samples 14 nungi 11 nungbo
ethanol shilem 20 dang nungi tali
liasü," ta paisa metetdaktsü.

"Nai jenjang tasak agi petrol
alir, saka nü totzü tank nung
ethanol inoktsür. Shibai takoksa
angur? Nai takoksa angur," ta
paisa metetdaktsü.

"Ethanol shilem paikaji
tizüktsüsa nü gariji yanglu masü-
tetezü mileage tajemba
agütsütsü aser mechanic dangi

aiben aotsü. Nai tejangraba
nung aliba gari raksar," ta pai
ashi.

Pai Ato kilonser Modi danga,
"Modi ji, onok dang ya langzüang
- linük totzü tank nung kechi
inoktsür? Petrol nung ethanol kwi
inoker? Ethanol shilem 20 dak
tali meyoktepba atema totzü
companies anema kodang
inyaktsü?" ta asüngdang.

Hokolbarnü Karnataka
Food, Civil Supplies, Consumer
Affairs & Legal Metrology
Minister Rizwan Arshad-i
sangdong ka ajanga, "Karnataka
Legal Metrology Department-i
state tesem balala nung petrol
samples 63 tendangogo.
Samples 5 shia nungi samples 4
nungbo ethanol shilem 20 dak
tali meyoktepa aliba putetogo,
aser oil companies-i telangzüba
tejangja magütsüteter," ta
metetdakja liasü.

Bengaluru, Kolar,
Chikkaballapura, Bengaluru
Rural, Ramanagara, Mangaluru
aser Tumakuru nung tesem
balala nungi petrol samples ji
bendena tendanga liasü.

Petrol nung ethanol tali meyoktepba
ajanga gari raksatsür: Rahul Gandhi

J&K sorkari doctor 306 kanga tezülen aliba tesemtemi yoker
Srinagar, Yimpoksüi/
November 07 (Agencies):
Jammu & Kashmir sorkari tang
tasen shimba Medical Officers
(Allopathic) 306 kanga tezülen
aliba tesemtem nung mapa
lemzüktsüogo; kanga tezülen
aliba tesemtem nung healthcare
services tajungba akümtsü aser
medical doctor tem peria alitsü
atema sorkari iba telemtetba agi.

Tamalen sorkari doctor 335
nem appointment orders agüja
liasü saka iba nungjagi doctor
306-i dang joining report agütsü.

Tanüngba doctor 29-i
mapang shidak nung joining
report magütsü.

Tang tasen shimba doctor
temji healthcare facilities balala
nung mapa lemzüktsüogo; item
health facilities rongnung
Primary Health Centres
(PHCs), New Type Primary
Health Centres (NTPHCs),

Community Health Centres
(CHCs), Sub-District Hospitals
(SDHs) aser grassroots-level
institutions densema lir.

Kanga tezülen aliba
tesemtem nung doctor tem aser
healthworkers agi kanga
anünger, anungji item tesem
nung healthcare service
ajungkettsütsü nükjidong nung
sorkari item tesem nung medical
doctor tem lemzüktsü.

Jammu & Kashmir Health
& Medical Education Minister
Sakina Itoo-i, iba telemtetba
agiba ajanga Jammu & Kashmir
tesem ajaklen medical services
agütsüba liromedemtsü, ta
metetdaktsü.

"Tang tasen shimba Medical
Officers (Allopathic) 306 kanga
tezülen aser terenlok maliba
tesemtemi yokba ya tesem
ajaklen healthcare service
tajung agütsütsü atema lir. Chief

Minister Omar Abdullah
lenisüba kübok onoki healthcare
infrastructure tashi itshitsü, staff
tem agi anüngba tebilemtsü
bentettsü aser region kecha
tesülen atsüngzüka meyutsütsü
atema inyaker," ta laisa
metetdaktsü.

September ita nung Srinagar
nung sentong ka nung Chief
Minister-i Medical Officers
tasenpurtem nem appointment
orders agüja liasü aser iba
mapang nungji pai doctor tem
dang kanga tezülen aliba
tesemtem nung inyaktsü
mepishia liasü.

Paisa sub-district aser district
hospital ajak nung tanur 'normal'
sotsütsü aser basic surgeries
agitsütsüla, ibaji ajanga
shirangertemi sen jenti indoka
Srinagar mesüra Jammu nung
aliba hospital temi maotsü, ta
metetdakja liasü.

Place : Guwahati

Bank of Maharashtra, Guwahati Zonal Office-i Architects aser Contractors
(Furniture/Civil & Repairs/ Electrical/LAN) aser Consultants (Architects)
Empanelment atema application meshir.
Application form aser tender document densema nüngdakba osang ajakji onok
indang Bank official website: www.bankofmaharashtra.bank.in/tenders nung
angutsü. Documents ji 07.11.2026 anogo nungi tenzüka download asütsü akok.
Kuli kecha magütsüi application kar/ajak magizüktsü atema Bank dak temeden
lir. Application form agütsütsü atema tatembangbuba anogoji 21.11.2026 nü
nikongdang 04:00 ako tashi asütsü.
Nüngdakba fees madenba applications mesüra mabensaba/sign masüba
applications magizüktsü.

ARCHITECTS ASER CONTRACTORS EMPANELMENT ATEMA

November 07, 2026 nü Ahmedabad nung senden ka nung Union Home Minister Amit Shah,
Gujarat Chief Minister Bhupendra Patel aser Gujarat Deputy Chief Minister Harsh Sanghavi
nunger adenba noksa nung angur.

PM Modi-i Diwali salem lemsatep; pai sepaitem den amongtsü
New Delhi, November 07
(Agencies): Honibarnü Ato
kilonser Narendra Modi-i linük
nüburtem den Diwali benjung
salem lemsatepogo.

Social media nung video ka
ajanga Ato kilonser i,  iba
benjung ajanga linüki tammang
kokteta tesangwa proktsü
lemtetba temaitsü sayur, ta
ashi.

"Diwali mapang nung linük
tesem ajaklen sangwar.
Tesangwa benjung ajanga
asenoki tammang anema

telemtetba agiba temaitsü
sayur," ta pai ashi.

Modi-i, "Iba benjung ajanga
ajak nem tepela aser azükaru
bener arujang," ta lemsatep.

Küm shia pai sepaitem den
Diwali benjung monga arur,
yamaji taküm-a pai sepaitem
den külemi iba benjung
amongtsü, ta pai metetdaktsü.

"Nenoki ajaki amongba ama
nia iba benjung ya tejangraba
tulu nung amonger. Küm shia
inyakba ama taküm-a ni asen
tasütait sepaitem den külemi

Diwali benjung amongtsü.
Maneni nenok ajak den Diwali
salem lemsateper," ta  pai
metetdaktsü.

Diwali anogo jakdang
Modi-i linük tatong Tir, C.P.
Radhakrishnan, Uprashtrapati
Bhawan nung ajurua benjung
salem lemsatepa liasü.

Ano külen tanga osang ka
nung, Uttar Pradesh kübok
Ayodhya nung Deepotsav
2026 taküm agi küm 10buba
amongtsü aser iba mapang
nung 'diya' lakh 33 tsükloktsü.

New Delhi, November 07
(Agencies): Agniveer
sepaitem nem ano küm ana tali
sükloktsüogo aser küm anaji
abensaba sülen sepai nung
regularize asütsü atema
Agniveers ajak temsüa lir,
Honibarnü Defence Minister
Rajnath Singh-i metetdaktsü.

Anogo ana tejaklen sorkari,
Agniveer sepaitem küm pezü
abensaba sülen maneni
tenzüktsü atema küm ana
sükloktsür, ta sangdonga liasü.

Honibarnü West Bengal
kübok Bagdogra Air Force
station nung Air Force sepaitem
den jembidang Rajnath Singh-i,
Agniveer sepaitem nem
sükloktsüba küm anaji abensaba
sülen lenla balala nung temsüa
lira sepai nung permanent
shimtsü, ta metetdaktsü.

Singh-i, iba telemtetba ya
Agniveers atema Diwali
sempet lir, ta metetdaktsü.

Iba telemtetba agiba ajanga
linük maneni tenzüktsü atema
Agniveers nem ano maongka
agütsütsü, ta pai metetdaktsü.

"Agniveers-i melungra aser
shimba lenla agi temsüa lira
sepai nung maneni permanent

shimoktsü atema ajaki maongka
angutsü," ta pai ashi.

2022 küm June ita nung
Agnipath scheme kübok
Agniveer sepaitem küm pezü
atema shima liasü aser küm
pezü tembangba sülen
tajungertem shilem 25 bo
regular shimtsü, ta metetdakja
liasü.

Agniveer sepai 18,300 bo
küm pezü kümsük abensatsü
atema hopta asem shi dang lia
Bodhbarnü Chief of Defence
Staff Gen N S Raja Subramani-
i Agniveer sepaitem nem ano
küm ana sükloktsüba sangdonga
liasü.

Agnipath scheme kübok tang
Agniveer sepai 3,00,000 shi lir.

Hokolbarnü Defence
ketdangsertemia, Agniveer
sepaitem küm trok abensaba
sülen parnok temang tashi itta
lira aser lenla balala nung
temsüa lira regular kümtsütsü,
ta metetdakja liasü.

2022 küm Agnipath scheme
tenzükba mapang nung
Congress-i, Agniveer sepaitem
küm pezü abensaba sülen shilem
75 ji kechi inyaktsü, ta sorkar
aija liasü.

Agniveers regular akümtsü atema
ajaki maongka angutsü: Rajnath Singh

November 07, 2026 nü Jammu nung All India Institute of Medical Sciences (AIIMS) nung
state-of-the-art Operation Theatres (OTs) block 20 semzükba sentong nung Department of
Atomic Energy nung Minister of State, Jitendra Singh-i medical staff tem ajurudang tangokba
noksa nung angur..

http://www.bankofmaharashtra.bank.in/tenders

Kibuba dang pelaseta alitsü

Iba Olemsabang nung lemsaba ken-o aser shisatsü ya iba ocet züluri
bilemba ken-o ama tazüngeri angateta agitsü mepishir

Asenok Khristan-tem rongnung tesayuba tai sayuba
aser tangatetba tai nung amangba kaji, Yisu sülen
anidakertembo kodanga timtem aser takoksa

majurutsü ta bilemdaktsüba ya lir. Ibayongji, asenoki anema
aser junga aliba mapang dang Yisu Khristaji Tsüngrem chir
Kibur Khrista ta amanger saka timtem toushi aser sensak
tia aruba mapangbo tanga tsüngrem bushia aoer. Iba lima
nung ali tashi nisung ajak asoshi timtem toushi aser
shisabolu lir, itemji paidoktsü makoker. Khristan akümyonga
shirangtsü, tamakok angutsü aser timtem ajurutsü. Ajisüaka,
Khristan akümba tajangzük aser tamaitsü kaji shirangyonga,
tamakok anguyonga aser timtem toushi ajuruyonga itemji
akoktsüsa tashi aser tangatetba agütsütsü. Item tashi,
tangatetba aser teimla ajakji amangba ajanga arutsü. Iba
amaji, asenok taküm aser kibong nunga mapang kar nungbo
mapa ajak nung tamakok angur ama asütsü. Aji oda, kodanga
shia marutsüsa tesama aser takoksa tia ajurutsüa akok.
Ajisüaka, iba mapangji asenok taküm aser tamang jenjang
indang bilemdangtsübaji kanga tongtibang lir. Habakkuk
ainker mapang Babylone nunger aienba mapang, Tsüngremi
pa dang Babylone nunger ket nung Yihuda nungertem
takoksa aser tesama tulu ajurutsüba indang sayua liasü.
Itemji ngur pa tetsüng aser tebangmechi ajak atendena
shisabolua liasü. Kodang tsükchirtemi Tsüngremi shimtetba
Yihuda kin makdir, idangjibo Yirusalem yimti tanük küma
ajasatsü, idangji tsükmenatsü, mongozünu aser oliv jang
atangtsüsa alu meyimtettsü, kechiyong Babylone
nungertemi item ajakji raksatsütsü. Iba Laishiba ya
azüngdang, küm 60 jakdang asen lima nunga India sepaitemi
yim ana asem yim ka nung sepbanga yur yimtem
rongdoktsüba aser alu raksatsüba tensa tia tamajung asenok
tsüraburtemi ajuruba mesüka lir ta temulung shia
bilemtetter. Item tensa tiatemji tetsübutsüka lir. Iba ama
tetsübu aser sensak tia nung asenok aikati timtem marem
tsükchirtem den jungteptsü merangtsü aser parnok
tsüngrem külemtsü. Atangji, tanüa asen tendaka asenok
timtem marem mesüra takar kümnü marem mesüra takok
ngunü marem asen Tsüngrem, shibai asenok samar alitsüba
tia nungi kümzük, iba Tsüngrem taochiji amadoker tangar
tsüngrem külemtsü tenzüker. Ajisüaka, iba ama tetsübutsü
aser shisabolutsüsa timtem toushi aser takoksa ajuruaka,
Habakkuk-ibo Tsüngrem dak dang pelaa alitsü ta pai
Tsüngrem dang shitet. Atangji, iba ama tensa tia ka nung,
Habakkuk-i chiyongtsü züsentettsüsa alu meyimettsü aser
yimtitemji pa ket agi kümzüka meyutettsü, ajisüaka pai
inyaktettsüba mapa ka liasü, ibaji Pai Tsüngrem den tepela
nung alitsü shimtetba tamang aser tangatetbaji liasü. Iba
ama timtem aser takoksa ajuruba tia nung, Habakkuk-i taoba
mapang Tsüngremi Israel nungertem Egypt alar tia nungi
temerem tzü sadanga anitetba taochi bilemtet. Kasa
Tsüngremi Israel nunger nem takok agütsütsü atema
Yihusua mapang anü aser ita melui atadaktsüba sayatenya
aser taochi mapatem bilemtet. Item mapatem mamai
timtem mapang nunga Tsüngrem tenüng asangtsü
bilemtetba nisungji Habakkuk liasü. Aiben asenoki
Tsüngremi asenok dang meimba, aochiba aser aneptsüba
mapa aser mapangtem amadoker. Aji oda, asenoki
Tsüngrem dak amangbaji alima timtem toushi ajak nungi
jenbua ayongayonga alitsü amai amanger. Ajisüaka, iba
tamangji shitak masü. Tsüngrem dak amangba tamang jagibo
timtem toushi aser tepela mapang ajak nung Tsüngrem
temeim mamadoki Tsüngrem tenüng sanga dang liteter.
Kodang asenoki iba tamang jenjangji tongdir, asenok akaba
ajak samayonga aser asen dak timtem tulu agi atongyonga
asenoki Tsüngrem nem tenüngsang agütsütettsü. Habakkuk
ama, kodangsa asenok takoksa aser timtem tiai idir, taoba
mapangtem nung asenok dak Tsüngremi tajung inyakbatem
bilemtetdi. Tsüngrem tenüng asangtsüba ya asenok takok
anguba mapang nung dang masü mesüra peria kaa aitba
mapang nung dang masü saka mapang ajak nung Tsügrem
tenüng asangtsüla ta 1 Thessalonika 5 nung shia angutsü.

ABAM 2026 DANGI AGENDA ABENER
~ From. K. Lima Longkümer, Chümoukedima

To,
The ABAM C/o President Impur,
The Executive Secretary, ABAM, Impur.
The Literature Secretary, ABAM, Impur.

Subject:-
1. ABAM aser Mulongyimsen case ojang jempiang.
2. ABAM küpok Pastor Fellowship/ ATA nem tashe ojang

agüjang.
3. Theology azüngertem Temeshi Laishiba Lipok (Genesis)

nungi Jungkai adok (Revelation) tashi Impur nung lia
züngmartem Arogo nung tenzüktsü melatsüla.

4. Temeshi Laishiba (Holy Bible) Revised Committee nung
50/50, Theologian Master Degree angur aser Layman
nungi kasasa shimmang.

5. Tenla kidang tekulem mapang tekumdangtsü olen kar. By.
L. Kika Pongen. Tir Yimyim 5-11-2026 aji züngra rajemtsü.

1. Mulongkimung nung Khrista yimsü mezüng 1872 nung akizükka
tenzükba ABAM-i Mulongyimsen nem aji raktepdaktsütsü ajioktsür
rarateppa arudang Mulongyimsen-i court nung case agütsür jogo küm
queka arur, aser tanü tashi iba khün ou ajanga Aor ajak tekolak
menür aser thangar kindang taktsü mapa aser maksü ajangzüker.
Taküm ABAM mungdang 2026 nung metembangtetra Mulongyimsen
ABAM nungi jentoktsü mesüra ABAM anentsü. ABAM nung shirnoki/
shibai ABAM nükenpelema yaritdaktsür item nisungtemji Reverend
akizüktsü aser Pastor-tem-a Pastor mapa nungi anendaktsütsüla. Jogo
angaa dangbo malitsü. Tsüngrem memetetba agi ochi obendang
magütsütetter. Shisa maka aser temetetba nung tazüpur-I mungdang
anishia arudang küm 54 ABAM shirangdaktsüba yabo odangbo
metoktsütsüla. Nenok Theology züngsartemi ABAM tashidak aeka agi
shirangdaktsür. ABAM anenang, ABAM jogo anenang.

2. Pastor Fellowship aser ATA tentetba ya ABAM küpok Arogotem
nung parnoki tashe amshitsü atema tentetba lir, item telok tentetba
ajanga Arogo aser yimtsüng mungdang akoker aser rongsen
laludaktsür, item telok tentet ya anendakjang. Parnok mapaji tenla
kidang Tsüngrem ou shidak jumpitsüba dak alakka kechi purapujir.

3. Theology azüngertemji Holy Bible zünga Degree anguba macü,
anungji parnok Theology züngzüker külen temeshi laishiba Lipok
nungi Jungkai adok tashi zünga Impur nung lia dang azüngtsü.
Idangji Tsüngrem sentong metettsü, Arogo inyakim angazüktsü kum
kabosa Lia Laishiba ajunga zünga iba den probationer course
akidaktsütsü. Iba maparen tempanger külen ABAM President,
Executive Secretary aser Literature Secretary ajanga kuli süa
Certificate agütsütsü. Iba Certificate makarbo ABAM aser Arogo nung
tenzüktsü memelatsüla. Kechiba iba Agenda apenner ta sürabang
kuliji yamai agütsür:- Ao (bi) oushi memetet-ser onük (topic) yangluba.
Temeshi Laishiba nung aibelena meyipzükba meyirjang aeka lir. Hindi
aser Assamese oushi ni ngutetba semmershi lir. Aor Laishir sürabang
itemjia bi oushi nung meyipzüktettsüba makoktsü-na?kuliji kaka
agütsür.

a. Taoba Election jakdang "Clean Election atema nenok Ao Laishir
ATA-i mejemba onük yamai amshi. "Yanglushidi sensaksem sabang"
ya tai. Nenok sensaksem sabang raksaa aliba agi aji yanglushidi ta
ratetter. Yama metongshiang. "Yanglushitsü asoshi Sensaksemdak
sabang".

b. ATA 33 buba kümsem inti mungdang 2025 Mokokchung yimdak
akadang onük aeka rongnung (main topic) ya liasü. "Tsüngremer
Nükmet Laishir" yaa shibai pener aruba onük? Nükmet ya ratetdi
sürabang olung tajung macü. Nükmet yabo Aor shingaia jempia
mangashe aser kaküt nung züluba menguka. Nük=ya tenük, met ya
aibelen tulu inyakba atema senchemenche akar. Angatettsü asoshi
Laishiba nungi kuli kar agütsür.

(Maneni asüng adok nung...)

November 07, 2026: October
22-25 anogotem nung Germany
kübok Bad Gandersheim nung
aliba Glaubenszentrum (Faith
Center) nung 'Steadfast'
conference ayongzüka agiogo,
aser iba sentong nungji tebur
1,000 shi aden.

Iba sentong nung America
nunger pastor Bayless Conley
aser par jabaso, Harrison Conley
nati Tsüngrem O jembia liasü.

Iba conference ya German
oshi nung 'Standhaft' (steadfast)
omen nung agi.

Conference mapang
tesayuba balala agütsü,
nikongdang training sessions agi,
Germany sorkar atema
sarasademtsü aser Hanover
yimti lenmangtem nung
sayutsüngia jaja.

1975 küm tentetba
I n t e r d e n o m i n a t i o n a l
Glaubenszentrum-i Bible school
ka lapoka lir aser yangji nisung
1,000 tashi mentetba conference
takdang lir.

Iba Bible school nungji
Khristan 3,200 dak tali training
agiogo aser graduates teimbaka

independent evangelical
Arogotem nung tenzükdar.
Germany nung item Arogotem
dang 'free churches' mesüra
'Enter mission work' ta ajar.

Los Alamitos, California nung
Cottonwood Church tenzüksang
pastor Bayless Conley aser pa
kinüngtsü na Germany oshi
jembiba linüktem aikati meteta lir.

Pastor Conley indang
broadcast "Antworten mit
Bayless Conley" ("Answers with
Bayless Conley") ajanga
Germany oshi jembirtem aikati
tena meteta aküm, ta conference
website ajanga metetdaktsü.

Pastor Conley aser par jabaso
Harrison nati timtem toushi
mapang nung tamang jenjang
manokshitsü indang jembia liasü.

Tenati conference nung
adenertem dang Tsüngrem O
nungi mepilatsü aser Yisu Khrista
dak rangloker taküm alitsü
ayongzüka liasü.

Nikongdang training
sentongtem nung evangelism,
kiyimba, tebuti ka taküm, business
inyakba aser anogo shia taküm
libaliro onüktem nung agia liasü.

Takümbo iba conference
nung seminar-a ana züngoka
liasü.

America nunger Sam
Childers-i East Africa nung civil
war alidak tanurtem rongnung
tenzükba indang lemsatep aser
Cardiologist, Henning Steen-i
scientific aser tanela tsütsülen
nungi meimchir temelungjang
indang jembia liasü.

Iba conference nung shilem
agirtemisa state yimtiba, Hanover
lenmangtem nung sayutsüngia
jaja, ta sentong ayongzükertemi
metetdaktsü.

Iba conference mapang
nungsa shilem agirtemi Germany
nung yimsüsürtem atema
sarasademtsü.

Iba conference ya küm shia
agir, kechiyong mapang shia
tanela renemshitsü,
ajungshiteptsü aser longjemtsü
nüngdaker, ta sentong
ayongzükertemi metetdaktsü

Iba conference sentongtem
shilem karbo livestream süa liasü
aser item sentongji
Glaubenszentrum indang
YouTube channel nunga angutsü.

German Bible Centre nung 'Steadfast' conference ayongzüka agi

Germany kübok Bad Gandersheim nung aliba Glaubenszentrum (Faith Center) nung
'Steadfast' conference agidang tangokba noksa nung angur.

ANOGO ABEN TSÜNGREM DEN
ATAKATEMBA KAOTSÜ

SHINBA
Yihusuai Yeriko yimti anema atakatem o ka
shina toktsü. Shibai yimti kimungji tenzükdir,
pei jabaso tambusang samatsü; shibai
süngkümji yangludir, pei jabaso tanubusang
samatsü.

Iba o shiner küm züng 550 sülen, 883 BC
meta ya atalok.

'Pa tendak Bethel nunger Hieli Yeriko
yanglu, pai pei mezüng jabaso Abiram tenla-
a kimungji tenzük, aser süngkümtemji pei
jabaso tesübuba Segub agi tenla-a yanglu,
aser ibaji Nun chir Yihusuai Kibuba o
jembiba ama atalok.' 1 Chubatem 16:34

Yihusuai shina toktsüba ama Hieli-er
kibong dangi atakatem aru.

Tsüngremi ashiba mangaba nung
atakatemba lir. Tazüngkunem 28:16-29

Nüngdakba mapang süngjang matang
aliba, mungudong atakatem. Mark 11:14

Ali nung atak kechiyong Adami aibelen.
Lipok 3:17

Tangar tsüngrem madang apudakba
atakatem. Tazüngkunem 5:9

Asenok atakatem chirtem masü saka Yisu
Khrista senti azü tokshiba aser Pa dak
amangba ajanga asenok temoatsüba
senmanger kümdaktsüogo.

Tsüngremi na aser ni ajanga alima, arogo
aser lokti moatsür, anungji Tsüngremi
ashiba anga jajadi, Pai asenok
atakatemtsüsa malitsü merangdi.

SARASADEM:
Kibuba, ni ne meyong, Ne temoatsü
lenmang nung jajatsü yariangma. Amen

November 07, 2026:
Lanurtem, talisa tainlonglong
lanurtem anogo shia Lai
azüngtsü atema ajungshitsü
asoshi YouVersion-i Bible app
tasen ka adokogo.

YouVersion-i adokba app
tasentibaji Bible Loop lir; iba
app nung Lai tekongtem
temelung nung rizünga ayutsü
atema game ka lir, anogo shia
azüngtsü devotional contents
aser shisalemsatepba lessons lir.

YouVersion-i iba app ya
global evangelical telok
OneHope den senteper yanglu.
Iba app ya Android aser iOS
naprongla nung Spanish,

Portuguese, French aser English
oshitem nung angutsü.

YouVersion tentetsang aser
CEO, Bobby Gruenewald-i,
Tsüngrem O agi ayimjemtsü
atema tainlonglong lanurtem ya
kanga tongtibang telok ka lir, ta
ashi.

Paisa, "Khrista osangtajung
agi lanurtem ayimjemtsü atema
OneHope-i parnoki 'expertise'
lemsatepba atema parnok dang
pelar. Bible Loop app ya ajanga
tainlonglongpurtemi anogo shia
Lai zünga ibaji ajanga parnok
taküm nung temelenshi adoktsü,
ta onoki amanger," ta
metetdaktsü.

United States nungbo 2025
küm nungi online ajanga Lai
azüngertem kanga renlokogo;
America nunger tain shilem 42
aser Khristan nütsüng tesadang
ibo Lai azünger, ta Barna survey
ka ajanga metetdaktsü.

OneHope nung Tir Rob
Hoskins-i, "Tanü Bible Loop ya
kanga nüngdaka kümogo. Onoki
tarutsü lanurtemji parnok aliba
tesem nung ajurutsü meranger.
Tsüngrem O züngdaktsütsü aser
akümli piyong Yisu den
tesendaktep yanglutsü atema
tamendakdak yanglutsütsü asoshi
onoki tain longlongpurtem yarir,"
ta metetdaktsü.

November 07, 2026: Küm
100 tejaklen occupied
Jerusalem nung nütsüng shilem
25 bo Khristantem liasü,
ajisüaka tangbo nütsüng shilem
1.56 dang Khrisantem lir, ta
Jerusalem International
Foundation,  Anadolu-i
metetdaktsü.

1922 küm occupied
Jerusalem nung Khristan
nütsüng shilem 25 liasü saka
2023 küm tatembanglen tashi
nungbo Khristan nütsüng
shilem 1.56 dang kümogo.

2023 küm tatembanglen tashi
nung iba yimti nung Khristan
15,300 shi dang liasü, aser iba
nungjagi 13,100 bo Palestine
nunger Khristantem lir.

Israel nunger  mapatong
balala,  rongsenkettsüng,
loktiliba nung sendokba aser
nütsüng kangabo marenba
kulitem ajanga Khristan
nütsüng ajema akümer, ta kasa
report ajanga metetdaktsü.

Israel nunger residency
policies ajanga Jerusalem nung
Palestine nungertem kanga
mejungi kongshir. Israel nung
'centre of life' lenla kübok
residency permits agientsür,

aser ibaji ajanga Jerusalem
nung Palestine nunger nütsüng
ajema akümer.

Iba dak alia ketdangsertemi
Arogo meyong kiojentem
azüoktsü meranger; occupied
East Jerusalem nung ali shilem
28 bo Arogotem li lir.

Iba dak alia  Jerusalem
nung Khristan lenir tem,
putirtem aser tamangertem
anema inyakba kanga bulua
akümer. Khristantem dang o
tamajung ashir, metzü
metsüloktsür,  azüker,
Khristantem kiojen aser leper
raksatsür.

Iba dak alia Easter Sunday
ama temeshi anogotem nung
Church of the Holy Sepulchre
telungi aitsü atema nisung
telatet ishika dang lemzüktsür.

Iba ama mapatongtem
ajanga Jerusalem nung Arab
nungertem amokmerener, ta
shia Jerusalem International
Foundation-i Khristantem
indang temeshi tesemtem
kümzüka ayutsü, Tenla kitem
wazüka ayutsü aser Palestine
nunger Khristantem nem
security agütsütsü atema
takhangba agütsü.

Yirusalem nung Khristan nütsüng
shilem 25 aliba nungi 1.56 dang kümogo

YouVersion-i tainlonglong lanurtem atema app ka adok

OLONG PAITEP   # 7702 TELANGZÜBA

OLONG  PAITEP # 7703

AO OSHI ANGAZÜKDAK:
TANÜ ANGAZÜKTSÜBA OJANG

Tejokmajet
(n) mapa kata junga tembanga meinyaktetba,kanga menendak
(inconsistency)
* Tejokmajet nisung taküm nung anisüngzüka malitsü.
Tejokjok
(adj) mit tamajung, ain yakta adokba (short tempered)
* Tejokjok nisung den kasasa metokteptsüla.

LANGTSÜNGLEN :

1. Sayu, 2. Teb, 4. Kimong,

2. Lungkak, 7. Mejak, 8. Zünga,

3. Temopu, 10. Walu, 12. Api.

TIPLEN :

1. Senti, 3. Lepko, 5. Bilem,

2. Tsüngpang, 11. Aoksa,

3. Putir, 14. Yipru.

TIPLEN

1. Inyaker ajangtetba - (3)

3. Bangsemo adokdak - (5)

6. Shitak mesüi inyak - (7)

7. Ya mimong nung angur - (3)

9. Reprangzük - (4)

10. Tasola - (5)

11. S _ _ _ _ - (4)

13. Yagi ajak ashioktsür - (3)

15. Ki aokba oset - (7)

17. Ak shi nung inokba tasen - (5)

18. Ishika - (3)

LANGTSÜNGLEN

1. Meshidak - (3)

2. Tanaben soshir - (7)

3. Iba anogo - (4)

4. Meshi - (3)

5. Yagi mi tsükloker - (9)

6. Shi tapu ka - (9)

8. Yagi ayimer saka ozü masü - (3)

9. Ajokba shiruru  ka - (7)

12. Inyaktet - (4)

14. _ _ _ hi - (3)

16. Akümli nungi pilar - (3)

1 2 3 4 5

6 7

8 9

10

11

12

13 14 15 16

17 18

Aizawl, November 7, 2026
(Agencies): Tourism Minister
Lalnghinglova Hmar-i Mizoram
nung Winter Festival amungtsü
aliba dak sendakba maparen
meyipa reprangshiogo aser pai
ketdangsürtem dang tourism
ajungkettsü aser
tesemdangertem junga
amungtsüsa mapa inyaktsü
ayongzük.

Aizawl nung Working
Committee senden amendang
Hmar-i department balala
indang shilem aser tebilemtsü
khurettem lemsatep aser
department ajak amalitepa
inyaktsü ayongzük.

Mizoram-i tangalen nungi
tourists arurtem asoshi bilema
inyaktsüla kechiyong parnok
taküm libaliro aser inyaksangshi

asenok dang nungi balaka
asütsü akok ta pai ashi.

December 11 nungi 13
tashi Aizawl Lammual nung
Winter Festival tongtiba
amungtsü. Tanga sentongtem
Tlaizawng (Cherry Blossom)
Paradise, Phuaibuang, Saitual
district, aser Sakawrhmuituai
Sunset o Chepa Nun, Darzo
nung agitsü.

Imphal, November 7, 2026
(Agencies): BJP-i Manipur
nung tesüiba küm asem tashi
nübortemi timtem ajurubatem
koktettsü atema inyaktsü aser
talisa tetsürtem o tanur tetsütemi
timtem ajuruba atema inyaktsü
ta Chief Minister Yumnam
Khemchand Singh-i ashi.

Oinam Assembly
consti tuency nungi BJP
candidate ama tokteptsü
bilema aliba Kh Jibon Singh
pusemba sentong ka nung
Chief Minister Khemchand-i
iba mangatettep ajanga
Bishnupur district nunga kanga
kongshiogo ta ashi.

Iba ajanga kin aika dak

kongshiogo saka nübortemi
Manipuris ama maneni külemi
alitsü nüngdaker. Iba tangatetba
nung ni tanga kintem den
jembishinütsü tenzükogo ta pai
ashi.

Tawa pai Kangpokpi district
nung Sinai designated camp
semdangba aser pa den
ajurutepi arur Kuki tsürtem den
sensaksemba indang
Khemchand Singh-isa ashi.

"Ni Kuki tetsütem den
ajurutep. Hill areas nung
yimjung aginür aika lir. Karibo
yimjung melidaktsünür" ta pai
ashi.

"Nübortemi timtem ajuruba
ya BJP-i meteta lir. Talisa

tetsürtem aser tetsütemi ajuruba
meteta lir aser onoki itemji
agientsü" ta Khemchand-isa
shisem.

Iba tensa tamajung nung
Jibon Singh-i party mapa tajung
inyakba atema tenüngsang
agütsür. Pai nübortem den
külemi noktak aser party tashi
aittsü atema inyakogo. Taruba
Assembly elections nung
nübortemi Jibon Singh pusema
nungittsü mepishir kechiyong
MLA ka shimtsüba tashiji
nübortem ket nung dang lir ta
paisa metetdaktsü.

Manipur nung sangküm
tetenzüklen Assembly elections
agitsü.

Dec 11-13 tashi Mizoram Winter Festival amungtsü

Tenemlen alir aikati yimjung aginür: Manipur CM

Itanagar, November 7, 2026
(Agencies): Arunachal
Pradesh state sorkar mapa
inyakertem atema Dearness
Allowance (DA) aser
pensioners aser family
pensioners atema Dearness
Relief (DR) 3% atutsü sorkari
mulunga agizükogo.

Iba ajanga DA aser DR rates

60% aliba nungi 63% akümtsü
aser ibaji July 1, 2026 nungi
asütsü ta Chief Minister Pema
Khandu-i ashi.

Iba tajangzük ya state
sorkar aser Arunachal Pradesh
nung Central Government
employees kübok All India
Services (AIS) officers
adentsü ta paisa ashi.

July nungi October 2026 tashi
arrears cash nung agütsütsü
aser beneficiaries indang salary
o pension accounts nung
enoktsütsü.

DA aser DR reprangshiba
ya November 2026 atema
salaries aser pensions den
külemi agütsütsü ta state
sorkarisa metetdaktsüogo.

Arunachal Pradesh sorkari DA, DR 3% tutsür

Assam nung November 6, 2026 nü Golaghat District Jail nungi indigenous & land rights activist
Pranab Doley chiokdang agiba noksa angur. Gauhati High Court-i National Security Act (NSA),
1980 kübok Doley preventive detention nung ayuba agientsüba sülen pa chiokogo. Doley ya
anogo 118 tashi Golaghat District Jail nung puoka liasü saka Gauhati High Court-i July 30, 2026
nü Assam sorkar indang detention order agien aser pa chioktsü tetuyuba agüja liasü.

Pedro Alliana Paraguay tir asütsü tenangzükba agiogo

Asunción, Yimpoksüi/No-
vember 7 (Agencies): Bank
dak sendakba ochi mashi ken o
ka nung taoba tir Santiago Pena
mapa nungi anentsüba sülen
Pedro Alliana Paraguay tir
asütsü tenangzüktepba agiogo.

Arishi küm 52 tain Alliana-i
Hokolbarnü tir mapa agizüka pa
iba South America linük tir
53buba kümogo.

2023 küm Pena tir akümba
sülen Alliana ya pa kübok tatong
tir liasü.

Ajisüaka Pena ya
Hokolbarnü mapa nungi
anentsüogo. Paraguay nunger
senator 44-i pa mapa nungi
agintsü atema vote agütsüba
sülen pa tenure ajungbena
tembanga liasü. Züngsem 45 agi
kümtetba chamber nung sena-
tor kati vote magütsü.

Pena mapa nungi anentsüba
ajanga pa ajungbena tashi maka
kümogo, shiba linük mapang
talangka yimsüsüa aruba Colo-
rado Party züngsem ka lir. Linük
nung nüngtugu Ueno Bank iba
hopta chirpba sülen tang pa
mapa nungi anentsüogo.

Bank ya sorkar rijutemi
kanga junga azüok mazüok iba
indang tashishiba adokogo aser
Pena-a bank den ya sendaktepa
liasü masü iba indang nüburtemi
ashishidar.

Pena mapa nungi anentsüba
sülen prosecutor temi pa house
arrest nung ayutsü tetuyuba
agütsüogo, kechiyong tanga ken
o dak sendakba nung pa dak
temulung melemi bilemer.

Kasa mapang nung taoba
mapang Paraguay central bank
tekolakba Carlos Carvallo-a
aputsü tetuyuba agütsüogo. Pai
pa mapa shitak benoka
minyakba atema aitsüogo.
Carvallo-i iba hopta tetenzüklen
mapa tokja liasü.

Mongolbarnü central bank-i
sangdong ka ajanga Ueno ket
nung loan aser tanga venture
tem atema collateral peria mali
ta metetdaktsüba sülen
mepetmesü adoka liasü.

Parnoki sen aputsür sota ayu
aser tanüngba asset tem tanga
banking institution temi yoka
liasü.

Ajisüaka Ueno client million
aika parnok indang account aser
pension payment tem
mamshiteti aküm.

Bank indang client ya
milluion asem shi lir, aser iba
tetezü Paraguay nunger nisung
tain shilem asem sü nung ana
shibo iba bank indang customer
liasü.

Iba company ya küm ishika
tsüngda kanga renloka ao aser
parnok ya Ueno tenüng nung
inyaksangshia liasü. Iba bank ya
Paraguay nung bank tulutiba
rognung pongububa aküm, aser
nüburtem sen USD million 800
agi parnok kanga kara renloka
odaktsü.

Bank mechirep tsüngda
Ueno-i, Paraguay nunger million
ka dak temai parnok indang
mezüngbuba bank account
parnok indang bank nung
lapokogo, ta shir liasü.

2023 küm Pena ya Ueno
indang parent company share-
holder ka ta jangjar liasü,
ajisüaka pai ashiba agi, 2025
küm tetenzüklen pai pa indang
share yokogo.

Bank chirepba sülen Pena-i,
linük democratic institution tem
kümzüka ayutsü nüngdaker ta shia
pa mapa nungi anentsü ta ashi.

Ajisüaka Brehostibarnü
Paraguay indang Congress-i pa
indang resignation magizük
aser pa impeach asütsü atema
jenjang agia liasü.

Pena indang conservative
political movement; Colorado
Party-ia  iba inyakyim ya
puesema liasü. Iba party yagi
1948 küm nungi Paraguay nung
yimden yimsüsüba
amokbanger arudar.

"Linük rijutem kümzüka
ayutsü atema onoki linük tir
Santiago Pena mapa nungi
anentsütsü atema jenjang agiba
pusemer," ta taoba tir aser party
lenir Horacio Cartes-i sangdong
ka ajanga metetdaktsü.

Pena ya mapa nungi
anentsü atema temelaba
agütsüra pai taoba tir ka ama
pa temeden amshia Senate
nung züngsem ka kümla aser
obendangtsü atema temzüng
ozüng agi tekümzükba
agütsüla.

Brehostibarnü vote agitepba
mapang Chamber of Deputies
nung züngsem 78 pronglai pa
anema vote agütsü, aser iba
ajanga Senate nem pa mapa
nungi agintsü asoshi temelaba
agüja liasü.

Tir tasenba Pedro Alliana ya
Neembucu indang governor
ama pa indang political career
tenzük aser iba sülen küm ter
shi Chamber of Deputies ama
tenzük, kong küm asem tashi
Chamber indang tir mapa
abenba densema lir.

Küm ishika tsüngda linük
yimden yimsüsüba aser
rongsenketzüng nung
mepetmesü tulutiba adoker aliba
mapang Alliana-i tir mapa ya
agizükogo.

Bank ochi mashi ken o dak
sendakba nung nisung 27
anema ken o benoker lir, kong
shareholder tem rongnung
tongtiba Miguel Vazquez
densema lir.

Kyiv, Yimpoksüi/November
7 (Agencies): Russia nunger
sepaitemi missile aser drone
amshi Ukraine yimtiba temeket
nung energy infrastructure tem
amakba sülen temperature
zero tonga aluba mapang Kyiv
indang power supply aser heat-
ing system tem nung minprong
adokogo, ta ketdangsürtemi
Honibarnü metetdaktsü.

Russia-i yimti nung ballistic
missile tem aika pokloktsüba
sülen tesem aika nung
teraksatsüba adokogo aser
missile tem ya aikati Dnipro
ayong nung apu ka
raksatsüogo, ta Mayor Vitali
Klitschko-i ashi.

Kyiv tezülen energy facility
balala  amakba rongnung
nuclear plant ana nungi yimti
aser Ukraine indang central re-
gion temi power yokba facility
tem densema lir. Facility tem
ya kanga mejungi raksaogo, ta
energy ministry-i ashi.

"Yimti nung electricity, tzü
aser heat supply agi kanga
anünga kümogo," ta  t ir
Volodymyr Zelenskiy-i X
ajanga ashi. Paisa,  tesem
pongu nung substation tema
makogo, ta shisem.

Zelenskiy-i ashiba agi, Rus-
sia-i ballistic missiles 36 yok,
saka pezü dang khadangtet ta

Ukraine indang air force-i
shiogo. Air force-isa parnoki
drone 172 yokba nungi 149
khadangogo, ta ashi.

Ukraine kübok tesem balala
amakba sülen nisung ana
tepsetogo aser aika yiruogo.
Maneni missile aser drone tem
yagi nisung aliba ki,
shishilembadak balala aser
nisung maliba kitem aika
raksatsüogo, ta ketdangsürtemi
ashi.

Abu Dhabi nung Ukraine
aser  Russia nunger
ketdangsürtem US nunger
ketdangsürtem den külemi
yimjung atema sensaksemtsü
lia Honibarnü item tesemtem
makogo.

"Sensaksem atema Russia
renemdar, saka parnoki
Ukraine nung tongtibang infra-
structure tem dak ballistic mis-
sile khaloktsür," ta Zelenskiy-i
ashi.

US midterm elections sülen
Democratic party-i azüokba
Congress nungi teyari angutsü
Ukraine timla taliba akümba
mapang tang iba lendong ya
atalokogo.

"Ukraine dak tali rangloktsü
atema US Congress dak onoki
timla akar, kechiyong Russia-i
onok taliba amaker," ta
Zelenskiy-i shisem.

Russia-i Kyiv temeket nung power facility tem amak

Asuncion, Paraguay nung November 6 nü conservative poli-
tician Pedro Alliana tir mapa atema tenangzüktepba agiba
mapang tangokba noksa nung angur.

US State Department indang Rewards for Justice program-i Iran indang nuclear program dak
sendakba nung osang agütsürtem nem USD million 20 den parnok talidak anepalutsütsü ta
metetdaktsüogo. Iba osang ya US Central Command (CENTCOM)-i X ajanga metetdakja liasü.

Sanaa, Yimpoksüi/Novem-
ber 7 (Agencies): Houthi me-
dia-i Honibarnü sangdong ka
ajanga ashiba agi, Saudi-i Yemen
nung Sanaa province amakba
sülen nisung 22 tepsetogo.
Asürtem ya timba tetsür aser
tanurtem liasü.

Yemen nung civil war
tenzükshiba sülen nisung 1,600
dak tema tepsetogo aser nisung
300,000 dak tema pei talidak ki
toktsür jenshiaogo, ta United
Nations-i ashi.

"Saudi nunger tayimtsütemi
Al-Shariyah temeket nung
lisopur 22 tepsetogo. Asürtem
ya timba tanur aser tetsürtem
liasü aser lendong nung yirur 30
jungogo," ta Houthi indang Saba
news agency-i metetdaktsü.

Iran-i teyari agütsüba telok
indang Al-Masirah TV-ia kasa
osang agütsüogo.

Saba-i Honibarnü ashiba agi,
ki teraksatem nungi asürtem
agitettsü atema jenjang agi
tenzükogo. Tayimtsütem yagi
paramedic tem anaben tashi
maka liasü, ta kasa sangdong

ajanga metetdaktsü.
Al-Masirah-i lemsatepba

video ka nung Al-Shariyah nung
tesem ka nungi mi adokba, ki-
o-jen teraksatem aser
mozükidang nisung yirur aliba
sayuogo.

Yemen nung alima kintemi
agizüker aliba sorkar pusema
Saudi Arabia tang Houthi telok
den rara arudar. Ken o dak
sendakba nung Saudi-i kecha
telangzüba magütsü.

Saudi-i aniba telok yagi
Honibarnü sangdong ka ajanga
ashiba agi, parnoki Riyadh prov-
ince dak Houthi teloki
khaloktsüba missile tem
khadangogo.

Hokolbarnü Taiz province
nung shishilembadak ka
amakba sülen nisung 30 tepset.
Houthi teloki iba tesem amakba
atema Saudi dak tai
tongloktsüogo, aser kasa
mapang Yemen sorkari iba
tesem nung ballistic missile ka
khaloktsüba atema Iran-i teyari
agütsüba telok dak ya tai
tongloktsüogo.

Saudi-i Sanaa province nung
nisung 22 tepsetogo: Houthis



"O dak nisung ka peladaktsütsü
jashidaktsütsü tashi lir."

Yimpoksüi/November 7,
2026 (Agencies): Honibarnü
India aser New Zealand na
tanabuba ODI, India-i
Duckworth-Lewis-Stern (DLS)
method ajanga run pezü agi
asaya koka parnok 2-0 agi
tejakdang kümogo.

Tzünglu agi minprongba
asaya ka nung fast bowler temi
kanga junga asaya-a New
Zealand team nem run 134
dang yangludaktsü, aser iba
sülen Shreyas Iyer aser KL
Rahul nati team jenjang
yanglushija takok dangi ani.

Target yanglushir asayaba
mapang India-i asaya 7 out ser
run 113 yanglur aliba mapang
tzünglu aru aser asaya akoktsü
atema run 22 nüngdaka liasü.
Ajisüaka parnok DLS par score
jakdang liasü aser iba ajanga
asaya akok.

Run arishiba mapang Jacob
Duffy-i mezüngbuba ball nung
Shubman Gill out sütsü aser
taruba over nung Virat Kohli-a
out süja liasü.

Rohit Sharma-i team jenjang
yanglushitsü merang saka New
Zealand nunger pacer temi
maneni parnok nongshia asaya.
Asaya nung Kyle Jamieson-i
run 47 agütsür wicket 4 agia
kanga junga asayaogo.

Mapangshia asayartem out
asüba mapang ka nung Shreyas
Iyer aser KL Rahul nati team
jenjang yanglushitsü. Iyer-i ball
46 nungi run 30 yanglu aser
Rahul-ia out mesüi ball 38 nung
run 26 yanglua liasü.

Mezüngbuba innings nung
India nunger fast bowler temi
ball kanga junga ona over 41
nung parnoki NZ nem run 134
dang yangludaktsü. Tzünglu

aruba sülen over 47 dang
asaytsü latetja liasü.

Auqib Nabi-i openers Tim
Seifert aser Will Young
naprongla kanga kara out sütsü.
Seifert out sütsüba ya Nabi
asoshi mezüngbuba interna-
tional wicket liasü.

Iba sülen Gurnoor Brar-i Tom
Latham aser form nung alisang
Glenn Phillips out süja liasü. Daryl
Mitchell-i NZ nem tera timla
agüja pai ball 104 nung run 55
yanglu. Captain Mitchell Santner-
ia ball 38 nung run 31 yanglu.
Ajisüaka lower order batter temi
junga masayateti parnoki run 134
dang yangluteta liasü.

Iba asaya nung India atema
Brar-i ball kanga junga ona pai
run 30 agütsür wicket 4 agi aser
Nabi, Anshul Kamboj aser Axar
Patel nungeria wicket anana
agia liasü.

Ind vs NZ: India-i run pezü agi takok nguogo
Yimpoksüi/November 7,
2026 (Agncies): Arsenal
winger Bukayo Saka hopta
ishika masayatettsü, ta coach
Mikel Arteta-i Hokolbarnü
metetdaktsü, ajisüaka osang
tajung kaji defender Ezri Konsa
aser William Saliba nabo asaya
tenzükshitsü renema lir.

Taoba ita Arsenal pur
Bayern Munich den goal 2-2
agütsür tembangba asaya nung
Saka ya quad yirua tugutsüsa
aküm, aser pa England team
taruba asaya atema-a Thomas
Tuchel indang squad nunga
densema mali.

"Pa hopta ishika
masayatettsü. Pa international
break sülenang asayatettsü
akok," ta Arsenal coach Arteta-
i parnok Hull den masaya
tsüngda ashi.

Kasa mapang nung Konsa

ya Hodhbarnü Slavia Prague
goal 2-1 agi akokba asaya nung
yirur tuguatok, saka Hull denbo
asayatettsü.

Taoba mapang Aston Villa
defender ya club nung August
ita aden. Pa ya Saliba yirur aliba
mapang pa temelen ama
asayatsü shima liasü.

Saliba tang asaya aliba sea-
son nung mezüngbuba Prague-
i ao saka masaya.

Arteta shibai aniba team Pre-
mier League nung tang temaba
jenjang nung lir pai ashiba agi,
coach Zinedine Zidane-i Saliba
France squad nung züngksemra
pai kecha mashishitsü.

Saka medenaka Tuchel-i
aniba squad nung Ben White,
Myles Lewis-Skelly, Eberechi
Eze, Declan Rice aser Konsa
ta Arsenal asayar ponguprongla
lir.

Bukayo Saka hopta ishika
masayatettsü: Arteta

November 7 nü 2buba CBCK Men's Badminton Tournament 2026 nung shilem agirtem
aser tejaokertem tangokba noksa nung angur. Chakhesang Baptist Church Kohima
(CBCK)-i ayongzüka "Discipline, Competition and Eternal Prize" omen nung ajemdaker
Multi Purpose Hall, NLA Kohima nung 2buba Men's Badminton Tournament 2026
ayongzüka asayaogo.

India aser New Zealand na tanabuba ODI asaya nung India-i run pezü agi koker elatepba angur.

Yimpoksüi/November 7,
2026 (Agencies): Nations
League nung Italy aser Turkey
na den asaya atema coach
Zinedine Zidane-i Hokolbarnü
sangdongba squad nung Kylian
Mbappe-a densema lir. Pa Sep-
tember ita yiruba sülen tang
mezüngbuba linük team nungi
asayatsü lir. Kasa mapang nung
Pablo Pagis-a tang mezüngbuba
squad nung züngoksemogo.

September 25 nü Turkey
den Zidane lenisüba nung
France team mezüngbuba
asayaba mapang Real Madrid
nungi asayar Mbappe-i goal ka
idakja parnoki asaya akok, saka
kasa asaya nung pa temekok
yirua liasü.

Pa masayaba mapang
France-i Brussels nung Belgium
akok aser Italy den draw süa
liasü.

Mbappe club nungi asaya
tenzükogo aser La Liga aser
Champions League na nung pai
asaya tenet nung goal ti idaktsür
lir.

France team nung Paris
Saint-Germain nungi asayar
Ousmane Dembele aser
Maghnes Akliouche na mali,
aser Rennes striker Esteban
Lepaul-a asaya ana nung ya
masayatettsü.

Iba yongji Inter Milan nungi
asayar Marcus Thuram attack
atema shimogo aser Pagis-a
tang mezüngbuba team nung
züngokogo.

Arishi küm 23 tain Pagis,
shiba attacking midfielder ama
asayar, pa Paris FC nung

adenba sülen kanga junga
asayar arudar, aser iba yongji pa
linük team nungi asayatsü
atema shimogo.

Real Madrid nungi asayar
Aurelien Tchouameni taoba
asayatem nung masayaba sülen
Manu Kone melena shimogo
aser kasa mapang nung
Manchester United nungi
asayar Leny Yoro aser Chelsea
nungi Malo Gusto nati
Barcelona nungi Jules Kounde
aser Chelsea nungi Maxence
Lacroix na melenogo.

Squad nung ano Arsenal de-
fender William Saliba-a
densema lir, shiba teberem
yiruba ajanga tang asaya aliba
season nung club nungi khen
danga asaya mali.

Zidan-i aniba team ya
Brehostibarnü Milan nung Italy
den asayatsü aser November
12 nü Turkey den Bordeaux
nung asayatsü.

France squad
Goalkeepers: Mike

Maignan, Robin Risser,
Guillaume Restes

Defenders: Andy Diouf,
Malo Gusto, Jeremy Jacquet,
Ibrahima Konate, Pierre Kalulu,
Adrien Truffert, Dayot
Upamecano, Leny Yoro

Midfielders: Eduardo
Camavinga, Rayan Cherki,
Lucas Da Cunha, Adrien
Rabiot, Aurelien Tchouameni,
Warren Zaire-Emery

Forwards: Bradley Barcola,
Desire Doue, Kylian Mbappe,
Michael Olise, Pablo Pagis,
Marcus Thuram.

Zidane-i France squad nung
Mbappe züngokogo

Kohima, Yimpoksüi/Novem-
ber 7 (TYO): Tang asaya aliba
10buba Late Captain N.
Kenguruse Memorial Football
Tournament nung Honibarnü
I.G Stadium, Kohima nung pei
tata semi-final asaya akokba
sülen G Sports FC aser Head
Hunters FC na final-i iogo.

Mezüngbuba semifinal
asaya nung G Sports FC-i goal
3-1 agi Satakha FC koka liasü.
Asaya nung mezüngbuba goal

ya Avor-i minute 7buba nung
idaktsü iba sülen Ganchui-i
minute 63buba aser Vikedo-i
minute 83buba nung goal kaka
idakja liasü. Satakha FC atema
goal ka ya Asa-i 90+4th minute
nung idaktsü.

Honibarnü tanabuba semifi-
nal asaya nung Head Hunters
FC-i goal 7-0 agi Peren District
FC kokogo.

Asaya nung Kunuzo-i hat-
trick ka idaktsü aser

Haotinmang-ia goal ana idakja
liasü. Maneni asaya nung Ato
aser Avito natia goal kaka
idaktsü.

Semifinal nung takok tajung
anguba sülen G Sports FC aser
Head Hunters FC na
Hombarnü 3 ako nungi tenzüka
final asayatsü aser Satakha FC
o Peren District FC na
anepdang 7 ako nungi
tasembuba jenjang atema
asayatsü.

G Sports aser Head Hunters na Finale asayatsü
LATE CAPTAIN N. KENGURUSE MEMORIAL FOOTBALL TOURNAMENT

